
 

 

Stryn Røde Kors i 2021.  
 

Hallo alle medlemar i Stryn Røde Kors. 
 

Heile 2021 har vore meir eller mindre prega av koronasituasjonen.  Dette har medført at 
nokre av aktivitetane har vorte ramma, men etter at situasjonen vart noko lettare, har 
aktiviteten teke seg opp att.  Strynemessa, som ei viktig inntektskjelde for Røde Kors, vart 
arrangert i år igjen, medan den tradisjonelle Oktoberfesten, som er ei anna viktig 
inntektskjelde, vart avlyst for andre året på rad. 
 

Omsorgstenesta hadde nyleg oppstartsamling med 24 personar der aktivitetstilbodet vart 
drøfta. Av viktige aktivitetar som denne tenesta står i brodden for, er trilleturar for bebuarar 
på omsorgssenteret og faste dansedagar som blir arrangert saman med frivilligsentralen.  
Nytt av året er at det blei laga til mimregrupper blant dei eldre, der deltakarane kan «spola 
bakover» til eigen barndom og ungdom. Hendingar dei framleis hugsar kan danne 
grunnlag for drøs og kjekk prat. I haust vart det skipa til Oktoberfest på omsorgssenteret, 
og snart står også julefesten på omsorgssenteret for tur. 
 

Det vart også i år skipa til fjelltur for flyktningane i samarbeid med Flyktningtenesta i 
kommunen.  Målet for årets tur var Staurinibba, men pga. vind, regn og kulde snudde 
turfølgjet etter å ha nådd omlag 2/3 av målet. Turen vart avslutta med god mat på Hoven 
Restaurant. 
 

Hjelpekorpset har hatt høg aktivitet og delteke i eit tosifra tal aksjonar både lokalt, regionalt 
og utanfor fylket.  Det har elles vore deltaking i kurs både på distriktsnivå og nasjonalt 
nivå, og korpset står  i dag fram som eit kompetent korps med spesialutdanning til ulike 
redningsoppdrag. Hjelpekorpset er elles godt førebudd til å delta i alle typar aksjonar der 
det er naudsynt. 
 

For at Stryn Røde Kors skal kunne oppretthalde den gode og viktige frivillige aktiviteten er 
di støtte viktig, og vi håper du blir med oss i 2022. 
 

 

 
Med helsing 
Stryn Røde Kors 
Per Eilert Ommedal, leiar. 


